
DEL P. F.
FULGENTIO BALDANI
AGOSTINIANO.









Ballin, dro nostro Ma primmo Pescou,

Che sei così genti quando peschæ;

Che ro Derfin celeste innamoræ

Da ra sciabega vostr'à esse piggiou;



Ballin, dre Muze tanto aggratiou,

Che Zeneize per vuoi son deventæ,

E de Beatrixe, e Laura sì laudæ

Ri primmi honuoi Maxinna ha conquistou.



Allumera re Stelle à unna à unna, 

Inchiode ra marinna in poco troeggio,

E quinta re grandesse dra mæ Brunna.



Me piggio impreiza (meschin mi) se voeggio

Dre virtù vostre celebra sol'unna,

E sato manco quanto chiù me spoeggio.

